АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2019 ОНЫ 4-Р САРД ХИЙЖ ГҮЙЦЭТГЭСЭН
                                                          АЖЛЫН ТАЙЛАН
2019.04.26.                                                                                                         Зуунмод.
Аймгийн ИТХ-ын Тэргүүлэгчид,  Ажлын албанаас 2019 оны 4 дүгээр сард  дараах ажлуудыг хийж гүйцэтгэлээ. Үүнд:
Аймгийн ИТХ-ын Тэргүүлэгчдийн 6-р хуралдаан хуралдаж 8 асуудал хэлэлцэн  5 тогтоол батлан гаргаж, хуралдааны 2 тэмдэглэлээр үүрэг өгөв.
- Тэргүүлэгчдийн VI-р Хуралдаанаар:
1.Олон хүүхэд төрүүлж өсгөж “Эхийн алдар” нэг, хоёрдугаар зэргийн одонгоор шагнуулах хүсэлт уламжлах тухай асуудлыг хэлэлцээд “Эхийн алдар” нэг, хоёрдугаар зэргийн одонгоор шагнагдах болзол хангасан аймгийн 27 сумын 448  эхчүүдийг шагнуулахаар Монгол Улсын Ерөнхийлөгчид уламжлав.
2. Аймгийн 2019 оны төсвийн 1-р улирлын гүйцэтгэл, аймгийн иргэдийн Төлөөлөгчдийн Хурлын 2018 оны 11 дүгээр хуралдааны “Аймгийн 2019 оны төсөв батлах тухай” 02 дугаар тогтоолын хэрэгжилтийн явцыг хэлэлцээд аймгийн иргэдийн Төлөөлөгчдийн Хурлын хуралдаанаар батлагдсан төсвийн  орлогын төлөвлөгөөг сум бүр нэр төрлөөр нь биелүүлэх талаар хийж буй ажлыг эрчимжүүлж, аймгийн Засаг даргын 2019 оны “Татварын орлого бүрдүүлэлтийн талаар авах зарим арга хэмжээний тухай” А/157 дугаар захирамжийн хэрэгжилтийг бүрэн хангаж, төсвийн улирлын гүйцэтгэл, орлого, зарлагын сарын мэдээнд судалгаа дүгнэлт хийж, төсвийн орлогыг нэмэгдүүлэх, зардлын батлагдсан хэмжээг чанд мөрдөх, бууруулах талаар шаардлагатай арга хэмжээг шуурхай авч хэрэгжүүлж байх, сумын төсөвт төвлөрдөг хувь хүнд олгосон орлогоос суутгасан албан татвар, ойн төлбөрийн болон аймгийн төсөвт төвлөрдөг цалин хөлс, түүнтэй адилтгах орлогын албан татвар, газрын төлбөр, төсөвт газрын өөрийн орлогын төлөвлөгөөг биелүүлэх талаар тодорхой ажил зохион байгуулах, аймгийн татварын хэлтэс, зарим сумын татварын улсын байцаагчийн дутуу орон тоог зохих хууль тогтоомжийн дагуу нөхөх талаар арга хэмжээ авч, татвар хураан барагдуулах ажлыг хариуцсан төрийн албан хаагчдын хариуцлага, санаачлагыг өндөржүүлж ажиллах, “Байгалийн нөөц ашигласны төлбөрийн тухай” хуулийн 13 дугаар зүйлийн 13.4 дэх заалт, Засгийн газрын 2014 оны 43 дугаар тогтоолоор батлагдсан “Байгаль орчныг хамгаалах, нөхөн сэргээх арга хэмжээнд зарцуулах төлбөрийн орлогын хэсгийг бүрдүүлэх, зарцуулах, тайлагнах журам”-ын хэрэгжилтийг бүх сумдад шалгаж шаардлагатай арга хэмжээ авах, татварын өрийг барагдуулах ажлыг эрчимжүүлж, татварын байцаагч нарыг дутуу төлөлт, өр бүхий иргэн, аж ахуйн нэгжүүдтэй нэг бүрчлэн нягт хамтран ажиллуулж, өрийг нь барагдуулах талаар тодорхой арга хэмжээ авах, газар эзэмшигч, ашиглагчдын газрын төлбөрийн ногдуулалтыг аймгийн иргэдийн Төлөөлөгчдийн Хурлын 2018 оны 8 дугаар хуралдааны “Газрын төлбөрийн хэмжээ тогтоох тухай”  03 дугаар тогтоолын дагуу хийж, гэрээ байгуулах ажлыг яаралтай дуусгах, ногдуулсан төлбөрийг хугацаанд нь хураан барагдуулах, газрын төлбөрийн хэмжээг шинэчлэн тогтоосон 03 дугаар тогтоолыг хэрэгжүүлэхэд тохиолдож буй хүндрэл бэрхшээл, газрын төлбөр төлөгчдөөс энэ талаар гаргаж буй санал, хүсэлтийг судлан үзэж нэгтгэн дүгнэх, шаардлагатай гэж үзвэл цаашид авах арга хэмжээний талаарх саналаа Хурлын Тэргүүлэгчдийн энэ оны 05 дугаар сарын 02-ны өдрийн 7 дугаар хуралдаанд танилцуулах, орон нутгийн өмчийн зүйлсийг худалдах, хувьчлах талаар өмнөх онуудад гаргасан аймгийн иргэдийн Төлөөлөгчдийн Хурлын Тэргүүлэгчдийн тогтоолуудын хэрэгжилтийг гаргаж, дүгнэлт хийж, хэрэгжилтийг хангуулж төсвийн орлого нэмэгдүүлэх арга хэмжээ авах, шинэчлэх, өөрчлөх шаардлагатай тогтоолуудын жагсаалтыг гаргаж, төсөл боловсруулан аймгийн иргэдийн Төлөөлөгчдийн Хурлын Тэргүүлэгчдийн энэ оны 5 дугаар сарын 28-ны өдрийн наймдугаар хуралдаанд танилцуулах, аймгийн татварын бааз суурийг өргөтгөх, золибон нохой усгах зардлын эх үүсвэр бүрдүүлэх зорилгоор Татварын ерөнхий хуулийн 7 дугаар зүйлийн 7.4.15, 8 дугаар зүйлийн 8.6 дахь заалтуудыг үндэслэн, зохих тооцоо судалгаа хийсний үндсэн дээр нохойн албан татвар тогтоох асуудлыг судлан боловсруулж аймгийн иргэдийн Төлөөлөгчдийн Хурлын 13 дугаар хуралдаанаар батлуулах арга хэмжээ авах зэрэг асуудлуудыг тус тус аймгийн Засаг даргад даалган хуралдааны тэмдэглэлээр үүрэг өгөв.
Мөн сумын төсвийн орлогын төлөвлөгөөг нэр төрлөөр нь биелүүлэх, тогтоосон зарлагын хэмжээг чанд мөрдөж ажиллах, хэмнэх талаар хийж буй ажил, үр дүнгийн талаар Хурлын Тэргүүлэгчдийн хуралдаанаар хэлэлцүүлэн үнэлэлт, дүгнэлт өгч шаардлагатай арга хэмжээ авах, “Байгалийн нөөц ашигласны төлбөрийн тухай” хуулийн 13 дугаар зүйлийн 13.4 дэх заалт, Засгийн газрын 2014 оны 43 дугаар тогтоолоор батлагдсан “Байгаль орчныг хамгаалах, нөхөн сэргээх арга хэмжээнд зарцуулах төлбөрийн орлогын хэсгийг бүрдүүлэх, зарцуулах, тайлагнах журам”-ын хэрэгжилтийг хангуулах, Сангийн болон Байгаль орчин аялал жуулчлалын сайдын 2018 оны 192, А/243 дугаар тушаалаар батлагдсан “Хог хаягдлын үйлчилгээний хураамжийн хэмжээг тооцох аргачлал”-ын дагуу өөрийн сумын хог хаягдлын үйлчилгээний хураамжийг тогтоох асуудлыг сумын иргэдийн Төлөөлөгчдийн Хурлын хуралдаанаар ойрын хугацаанд хэлэлцүүлэн батлуулж мөрдлөг болгохыг сумдын иргэдийн Төлөөлөгчдийн Хурлын дарга нарт зөвлөв.
3. Батсүмбэр сумын гүүрийн засварын ажлын зураг төсөв хийлгэх тухай асуудлыг хэлэлцээд гүүрийн их засвар шинэчлэлийн ажлын зураг төсөв боловсруулах ажлыг гүйцэтгүүлэхийг зөвшөөрч аймгийн иргэдийн Төлөөлөгчдийн Хурлын 13 дугаар хуралдаанаар хэлэлцүүлэн батлуулахаар өргөн мэдүүлэхийг аймгийн Засаг даргад даалгав.
4. Аймгийн хаврын тариалалтын бэлтгэл ажлын явцыг хэлэлцээд Монгол Улсад атар газар эзэмшиж, газар тариаланг шинжлэх ухааны үндэслэлтэй бие даасан салбар болгон хөгжүүлсний түүхт 60 жилийн ойд зориулсан "Тариаланчдын улсын зөвлөгөөн" болон аймгийн тариаланчдын зөвөлгөөний шийдвэр, тариаланчдын саналыг судлан хэрэгжүүлж, тариалалтын бэлтгэл ажлыг эрчимжүүлж үр дүнд хүргэж ажиллах, аймаг, сумдын тариалалтын штабын ажлыг тогтмолжуулж, тариалан бүхий иргэн, аж ахуйн нэгжүүдийн хаврын тариалалтын бэлтгэл, ялангуяа, техникийн засварыг түргэн хугацаанд дуусгуулах ажлыг эрчимжүүлэх, нөөцөлсөн бүх үрийг шинжилгээнд хамруулах, сэлбэгийн хангамжийг сайжруулах, сумдын шатахуун түгээх станцын нөөцийг нэмэгдүүлэх талаар иргэн, аж ахуйн нэгжид, нутгийн захиргааны байгууллагын зүгээс чиглэл өгч зохих дэмжлэг үзүүлж, хяналт тавьж ажиллах, хаврын тариалалтад дутагдаж буй үр тарианы 7773 тонн үрийг хангах зорилгоор Улсын нөөцийн болон Тариалан эрхлэлтийг дэмжих сангийн үрээс иргэн, аж ахуйн нэгжид хуваарилуулах, татан авч цэвэрлэж, нарлуулж, соёололтыг нь идэвхижүүлэх арга хэмжээ авахуулж, хэрэгжилтэд  хяналт тавьж ажиллах, тариалангийн хамгаалалтыг сайжруулах ажлыг хаврын тариалалтын үеэс эхлэн зохион байгуулж “Тариалангийн тухай” хуулийн Тариалангийн үйлдвэрлэлийг хамгаалах гэсэн 24 дүгээр зүйлийн холбогдох заалтууд, Хүнс, хөдөө аж ахуй, хөнгөн үйлдвэрийн сайд, Хууль зүй дотоод хэргийн сайд, Сангийн сайдын 2018 оны А-136, А-158, А-210 дугаар тушаалуудаар батлагдсан “Тариалангийн талбайд мал, тэжээвэр амьтан орсны улмаас тариалангийн үйлвэрлэл эрхлэгчдэд учруулсан хохирлыг тооцох аргачлал”ыг мөрдөх, эдгээр эрх зүйн актад нийцүүлэн аймийн иргэдийн Төлөөлөгчдийн Хурлын Тэргүүлэгчдийн “Тариалангийн хамгаалалтыг сайжруулах тухай” 2012 оны 24 дүгээр тогтоолыг шинэчлэн боловсруулж энэ оны 6 дугаар сард багтаан батлуулж мөрдүүлэх, Засгийн газрын 2018 оны “Тариалангийн зарим бүс нутгийг тогоох тухай” 131 дүгээр тогтоолыг хэрэгжүүлэх ажлыг үе шаттайгаар зохион байгуулахыг аймгийн Засаг даргад даалган хуралдааны тэмдэглэлээр үүрэг өгөв. 
5. Томоко ОНӨААТҮГ-ын  өмчийн хэлбэрийг өөрчлөх тухай 
6.Томоко ОНӨААТҮГ-ын  хөрөнгийг шийдвэрлэх тухай асуудлуудыг хэлэлцээд аймгийн ИТХ-ын Тэргүүлэгчдийн 2017 оны 91 дүгээр тогтоолоор “ТОМОКО”ОНӨААТҮГ-ыг “Удирдлагын  гэрээ”-гээр  эзэмшүүлэхээр шийдвэрлэсний дагуу удирдлагын гэрээ байгуулан ажиллаж, 2019 оны 3 дугаар сард аймгийн Засаг даргын 2019 оны А/161 дүгээр захирамжаар ажлын хэсэг томилон “Удирдлагын гэрээ”-ний хэрэгжилтийг 8 үзүүлэлтээр дүгнэж  үнэлгээ өгөхөд,  гэрээний  8.3.1-д  заасан  төлөвлөгөөний 5 ажлыг хэрэгжүүлээгүй,  гэрээний  үүргийн  биелэлтийн явцын  тайланг  хагас, бүтэн жилээр гаргаж, жилд 2  удаа  аймгийн Орон нутгийн өмчийн газарт  дүгнүүлж байх тухай гэрээний 9.1 дэхь заалтыг удаа дараа зөрчсөн, “Төрийн болон орон нутгийн өмчийн тухай” хуульд заасан орон нутгийн өмчит үйлдвэрийн газрыг үр ашигтай ажиллуулах, бизнес стратегийн төлөвлөгөө гаргаагүй, бүтээгдэхүүн борлуулах зах зээлээ судлаж үйлдвэрлэл явуулаагүй, боловсон хүчин хүний нөөцийн бодлого алдагдаж, үргүй зардал гарган, өр үүсгэж, татварын өрөнд тус газрын хөрөнгийг битүүмжилсэн, сүүлийн жилүүдэд балансад бүртгэлтэй хөрөнгөнд элэгдэл, хорогдол тооцоогүй зэрэг зөрчлүүд илэрч, гэрээг дүгнэх  үнэлгээгээр нийт 100 оноо авахаас 31 оноо авсан тул “Томоко” ОНӨААТҮГ-ын  удирдлага гэрээний гүйцэтгэл “Хангалтгүй”  гэж дүгнэгдсэн байна.    
“Томоко” ОНӨААТҮГ-ыг байгуулснаас хойших хугацаанд тогтвортой үр ашигтай ажиллаж чадахгүй байгаа, үйл ажиллагааг нь тогтмолжуулан, үргэлжлүүлэх талаар Япон улсын Тотори мужийн саналыг үндэслэн хамтарсан аж ахуйн нэгж байгуулах замаар хувьчлах тухай аймгийн Засаг даргын саналыг дэмжиж “Томоко” ОНӨААТҮГ-ыг хамтарсан үйлдвэр байгуулах замаар хувьчлахаар шийдвэрлэж “Томоко” ОНӨААТҮГ-ыг хамтарсан үйлдвэрийн газар байгуулах замаар хувьчлах тухай” тогтоолыг батлав.
7.Төв Чандмань ДЭХГ-ын хөрөнгө шийдвэрлэх тухай 
8.Түгээмэл тархацтай ашигт малтмалын хайгуулын зөвшөөрөлд санал өгөх тухай зэрэг нийт 8 асуудал хэлэлцэж 5 тогтоол батлан хуралдааны тэмдэглэлээр 2 үүрэг өгөв.
Энэ сард аймгийн ИТХ-ын дарга болон Ажлын албанд хандсан 48 албан бичиг ирснийг бүртгэн авч Хурлын дарга болон нарийн бичгийн даргад танилцуулан хариу өгөх шаардлагатай 7 бичигний 5 албан бичигний хариуг өгч 2 бичигний хугацаа бологүй байна.
Энэ сард өргөдөл гомдол бүртгэгдээгүй байна.
Аймгийн ИТХ-ын дарга, Хурлын Ажлын албанаас Ерөнхийлөгчийн тамгын газар, салбарын яамдуудад болон холбогдох албан байгууллагад 33 албан бичгийг гарган хүргүүлж ажиллалаа. 
Аймгийн ИТХ-ын Тэргүүлэгчдийн 2019 оны 09-р тогтоолоор Төв аймгийн Сэргэлэн сумын уугуул Монгол Улсын Төрийн хошой шагналт, Ардын жүжигчин Билэгийн Дамдинсүрэн, Монгол Улсын Төрийн хошой шагналт, Ардын жүжигчин Лувсанжамбын Мөрдоржийн мэндэлсний 100 жилийн ойг Их Монгол улс байгуулагдсаны 813, Ардын хувьсгалын 98, Аймаг байгуулагдсаны 96 жилийн баяр наадмаар хамтатган тэмдэглэхээр шийдвэрлэсэн бөгөөд аймгийн Засаг даргаас ажлын төлөвлөгөө гарган суут хөгжмийн зохиолчдынхоо хийж бүтээсэн их үйлсээр бахархах, хойч үедээ таниулах, түгээн дэлгэрүүлэх зорилгоор Аймгийн ЗДТГ, Төрийн хошой шагналт, хөгжмийн зохиолч Ардын жүжигчин Б.Дамдинсүрэнгийн нэрэмжит “Монгол туургатан” театр хамтран 4 дүгээр сарын 20-нд хүндэтгэлийн арга хэмжээ зохион байгууллаа. Арга хэмжээний хүрээнд Монгол улсын Төрийн хошой шагналт, Ардын жүжигчин Б.Дамдинсүрэн, Л.Мөрдорж нарын бүтээл “Монгол улсын Төрийн дуулал”-ын гэрэлт хөшөөг аймгийн төв Зуунмод хотноо сүндэрлүүлэхээр шавыг нь тавьсан юм. “Монгол туургатан” театрт суут хөгжмийн зохиолчдын “Алдарын танхим”-ыг тохижуулан нээж, Улсын Консерватор, “Монгол туургатан” театрын уран бүтээлчдийн хамтарсан “Хүндэтгэл”-ийн тоглолтыг зохион байгууллаа. Мөн Монголын орчин цагийн уран зохиолыг үндэслэгч, Их зохиолч, төр нийгмийн нэрт зүтгэлтэн Д.Нацагдорж, Төрийн хошой шагналт, хөгжмийн зохиолч Ардын жүжигчин Б.Дамдинсүрэн нарын бүтээл “Учиртай гурван толгой” дуурийг “Монгол туургатан” театрт тоглогдсон юм.
 	Монгол улсад атар газар эзэмшиж газар тариаланг шинжлэх ухааны үндэслэлтэй бие даасан салбар болгон хөгжүүлсний түүхт 60 жилийн ойн нээлт, тариаланчдын зөвлөгөөнийг зохион байгууллаа Нээлтийн ажиллагаанд аймгийн ИТХ-ын дарга Ц.Энхбат, Засаг дарга Ж.Батжаргал болон сумдын удирдлагууд, Хөдөлмөрийн баатар, ахмад тариаланчид, гавъяат агрономич, механикжуулагчид болон 27 сумын тариаланч, ногоочдын төлөөлөл оролцлоо.
Энэ сард аймгийн ИТХ-ын Ажлын албанд Баян-Өнжүүл, Өндөрширээт, Баяндэлгэр, Эрдэнэсант, Алтанбулаг сумдын ИТХ-д 4-р сарын ажлын тайлангаа ирүүлж ажилласан байна.
Баян-Өнжүүл сумын ИТХ:-
Баян-Өнжүүл сумын ИТХ-ын Тэргүүлэгчдийн Хуралдаан 4-р сарын 19-нд хуралдаж БИНХ-уудын тов, хэлэлцэх асуудлуудыг баталсан байна. Тус Хуралдаанаар эргэлтийн эмийн сангийн үйл ажиллагаанд хяналт тавих ажлын хэсгийг байгуулсан байна.
БИНХ-уудын тов тогтсонтой холбогдуулан БИНХ-д оролцох мэргэжилтэнүүдэд хэлэлцэх асуудлын төлөвлөгөөний дагуу бэлтгэл ажлыг хангах талаар үүрэг чиглэл өгч ажилласан байна.
Сумын ИТХ-ын гэмт хэргээс урьдчилан сэргийлэх зөвлөл, ЗДТГ-ын Хууль эрх зүйн мэргэжилтэн, хэсгийн төлөөлөгч, “Өсвөрийн цагдаа бүлгэм” хамтран “Хуулиа дээдлэе тэмцээн”-ийн бэлтгэлийг ханган ажиллаж байна.
04-р сарын 22-ний өдрөөс сумын ИТХ-ын даргаар ахлуулсан Ажлын хэсэг орон нутгийн хөгжлийн сангийн саналыг зохих маягтаар авах, цаг үеийн мэдээлэл хүргэх болон төлийн бойжилт хаваржилтийн байдалтай танилцахаар ажиллаж байгаа юм байна.
Өндөрширээт сумын ИТХ:-
Өндөрширээт сумын ИТХ-ын төлөөлөгчид БИНХурлын дарга, тэргүүлэгчид 04-р сарын 12-ны өдөр Сонгинохайрхан дүүргийн ИТХ-ын болон хороодын үйл ажиллагаатай танилцаж туршлага судласан байна. 
Мөн тус сумын ИТХ-ын төлөөлөгчид БИНХурлын дарга, тэргүүлэгчид нийт 19 хүн УИХ гишүүн А.Сүхбаттай уулзаж, төрийн ордоны үйл ажиллагаатай танилцаж, сум орон нутагт хийж хэрэгжүлэх ажлын талаар санал бодолоо солилцсон байна.
Өндөрширээт сумын Улаанзагалмайн хороо, ИТХ-ын эмэгтэй төлөөлөгчид хамтран Хүмүүнлэгийн аяныг 04.18-04.22 –ны хугацаанд өрнүүлж сумын өрх толгойлсон 7 эмэгтэйд хүмүүнлэгийн тусламж үйлчилгээг хүргэж ажиллажээ.
Баяндэлгэр сумын ИТХ:- 
Баяндэлгэр сумын ИТХ-ын Тэргүүлэгчдийн Хуралдаан 2019 оны 4 дүгээр сарын 17-нд хуралдаж 6 асуудал хэлэлцэж шийдвэрлэсэн байна.
 Тус Хуралдаанаар:-
1.”Өсвөрийн сэргийлэгч” бүлгэмийн ажиллах журам батлах тухай
2. Сумын орон сууцны түрээсийн журам батлах тухай
3. Эргэлтийн эмийн сангийн үйл ажиллагаанд хяналт тавих тухай
4. Сумын хэмжэээнд өвөлжөө хаваржааны газар олголтын байдал
5.  Ээлжит бус хуралдааны тов зарлах тухай
6. Иргэн Д.Сайнбаярын хүсэлтийн тухай 
Гэмт хэргээс урьдчилан сэргийлэх ажлыг зохицуулах зөвлөлийн нарийн бичгийн дарга Д.Уранчимэгийн танилцуулсан “Өсвөрийн сэргийлэгч” сайн дурын бүлгэмийн ажиллах журмыг хэлэлцэж баталсан байна.
Сумын орон нутгийн өмчид бүртгэлтэй 14 айлын орон сууцны 6 нь ЗДТГ, 8 нь сургуульд данстай байдаг бөгөөд 2 дугаар сарын 14-ний өдрийн хуралдаанаар ЗДТГ-ын даргын мэдээллийг хэлэлцээд сумын хэмжээнд нэгдсэн журам гаргаж мөрдүүлэх, суманд шинээр томилогдон ирж байгаа төрийн алба хаагчдыг орон сууцаар хангахад гол анхаарал хандуулж ажиллах нь зүйтэй гэж үзээд шинэ нэгдсэн журам боловсруулж ИТХ-ын ээлжит бус хуралдаанаар батлах нь зүйтэй гэж үзсэн байна.
Эргэлтийн эмийн сангийн үйл ажиллагаанд хяналт шалгалт хийх талаар аймгийн санхүү дотоод аудитийн албаны ирүүлсэн албан бичгийн талаар хэлэлцээд хяналт шалгалтын ажлын хэсгийг засаг даргын орлогч Б.Алтансүхээр ахлуулан байгуулсан байна.
Сумын хэмжээнд өвөлжөө хаваржааны газар олголтын талаар газрын даамал Э.Шинэхүүгийн мэдээллийг хэлэлцээд сумын ИТХ-аас гаргасан журам зохих ёсоор хэрэгжиж байгаа бөгөөд 2000 оноос хойш гарсан газар олголтын захирамжуудаас нутагтаа байхгүй шилжсэн хүмүүсийн газрыг цуцлах, шинээр шилжин ирж байгаа малчдад өвөлжөө хаваржааг журмын дагуу олгох ажлыг үргэлжлүүлэх үүрэг өгч, морин уралдааны зам дээр зөвшөөрөлгүй бууж хашаа барьж мод тарьсан иргэний асуудлыг шүүхээр шийдвэрлүүлэх талаар сумын засаг даргад үүрэг чиглэл өгсөн байна.     
Иргэн Д.Сайнбаярын өвөлжөө хаваржааны газар олгуулахаар хүссэн хүсэлт нь хурлаас гаргасан журмыг зөрчихөөр байгаа тул шийдвэрлэх боломжгүй гэж үзсэн байна.
Баяндэлгэр сумын ИТХ-ын тэргүүлэгчдийн ээлжит бус хуралдааныг 5 дугаар сарын 3-нд хуралдуулахаар тогтож 2018 оны санхүүгийн тайлан, өмчийн дүгнэлт, Орон нутгийн тусгай хамгаалалтын асуудал мөн орон сууцны барилгуудын ашиглалтын журмыг хэлэлцэхээр шийдвэрлэсэн байна.
Сумын ИТХ-аас 2018 онд гарсан тогтоол шийдвэрүүдийн эмхэтгэлийг олшруулан хувилаж иргэдэд тараах сурталчлах ажил зохион байгууллаа. Хөдөөгийн 56 малчин өрхөд ИТХ-ын төлөөлөгч багийн засаг дарга нар уг эмхэтгэлийг хүргэж сурталчлан ажиллаж ИТХ-ын 2019 онд дэвшүүлсэн зорилт үйл ажиллагааны талаар сумын сайт болон файсбүүк хуудсаар мэдээлж ажилласан байна.
 Монгол улсад атар газар эзэмшсэний 60 жилийн ойг зохион байгуулах ажлын хүрээнд ахмад тариаланчидтай уулзалт хийж тариаланчдын ажлын хэсгийг байгуулан сумын засаг даргад ойг тэмдэглэн өнгөрүүлэх сумын ажлын хэсэг байгуулж ажиллуулах талаар чиглэл өгсөн байна. Тариаланчдын ажлын хэсэгтэй хамтран ахмадуудаа алдаршуулах, шагнал урамшилд тодорхойлох, “Хөрс амилуулсан ухаантнууд” номонд орох материал бүрдүүлэх, сумын тариаланчдын зургийн цомог гаргах ажлыг эхлүүлсэн байна.
Сумын амьжиргаа дэмжих зөвлөл хуралдаж зорилтот бүлгийн 40 өрхийн нэр хаяг байрлалыг тогтоон гишүүддээ хуваарилж сургалт сурталчилгаа хийх хуваариа гаргасан байна.
	Орон нутгийн хөгжлийн сангийн хөрөнгөөр суманд хийгдэх хөрөнгө оруулалт бүтээн байгуулалтын ажлыг төлөвлөх, эрэмбэлэх үйл явцад багийн Иргэдийн Нийтийн Хурлын гүйцэтгэх үүргийн талаар БИНХ-ын дарга тэргүүлэгчдэд сургалт зохион байгуулсэн байна.
Аймгийн ГХУСАЗЗ-өөс жил бүр уламжлал болгон зохион байгуулдаг “Хуулиа дээдлэе” зүүн бүсийн тэмцээн “Өсвөрийн сэргийлэгч бидний оролцоо” сэдвийн дор тус суманд болж Баяндэлгэр, Баянжаргалан, Баян, Мөнгөнморьт, Баянцагаан Эрдэнэ сумдууд оролцсноос тус тэмцээнд Баяндэлгэр сумын “Хаалттай ертөнц” баг түрүүлсэн байна.
Эрдэнэсант сумын ИТХ:-
	Эрдэнэсант сумын Тэргүүлэгчдийн хуралдаан 4-р сард 2 удаа хуралдаж сум хөгжүүлэх сангийн төсөл сонгон шалгаруулах зөвлөлийн бүрэлдэхүүнийг шинэчлэн батлах тухай, амьжиргааг дэмжих зөвлөлийг шинэчлэн байгуулах тухай, цэргийн албыг биеэр дүйцүүлэн хаалгах тухай, газар тариалан, үйлдвэрлэлийн талаар баримтлах бодлого батлах тухай зэрэг  асуудлуудыг хэлэлцэн шийдвэрлэсэн байна. 2019.04.10-ны өдөр ИТХ-ын Төлөөлөгчид болон БИНХ-ын дарга нарт сургалт зохион байгуулж, ИТХ-ын үйл ажиллагааны 1-р улиралын тайланг тавьж цаашид анхаарах асуудлуудын талаар чиглэл өгсөн байна. Тус сургалтанд сумын ЗДТГ-ын 8 мэргэжилтэн оролцож өөр өөрийн чиглэлээр мэдээлэл хийжээ.
	 5-р сарын 17, 18-ын өдрүүдэд сумын ИТХ-ын “Төлөөлөгчийн өдөр” арга хэмжээг зохион байгуулахаар арга хэмжээний төлөвлөгөөг боловсруулан гаргасан байна.	
	Эрдэнэсант сумын БИНХ-ууд 1-р баг 4-р сарын 19-нд, 2-р баг 3-р сарын 25, 3-р баг 4-р сарын 19, 5-р баг 4-р сарын 17-нд тус тус хуралдаж цаг үеийн талаар мэдээллийг иргэдэдээ өгч сум орон нутгаас явуулж байгаа ажил болон багтаа шийдвэрлэх ёстой асуудлуудыг хэлэлцжээ. 4-р БИНХ-ын хуралдаан 4-р сарын 25-нд хуралдахаар товлосон байсан  боловч ирц хүрээгүй тул хойшлуулсан байна.
	БИНХ-ын хуралдааны үеэр иргэдэд зөрчлийн тухай хууль болон, ГХУСэргийлэх тухай хуулийн гарын авлагыг тараав. 
	4-р сарын 24-ны өдөр Бүрэн суманд зохион байгуулагдсан “Хуулиа дээдлэе” тэмцээнд тус сумын Инээмсэглэл баг амжилттай оролцоод ирлээ.
	ШТС-уудын аюулгүй байдлын судалгаа, хөгжлийн бэлхшээлтэй иргэн чөлөөтэй зорчин үйлчлүүлэх боломж нөхцлийг бүрдүүлсэн эсэх судалгаа, хурдан морь унаач хүүхдийн судалгааг шинэчлэн гаргасан байна.
	Алтанбулаг сумын ИТХ:-
Алтанбулаг сумын ИТХ-аас 3-р сард ТББ-ын үйл ажиллагааг сонсох сар болгон зарласаны дагуу 03-р сарын 28 нд ТББ-ын дарга, Тэргүүлэгч нарыг оролцуулсан уулзалт зохион байгуулж ТББ-уудад тулгарч буй хүндрэлтэй асуудлуудыг хэлэлцэн санал, хүсэлтийг нь сонсож ажилласан байна.
 Мөн 03-р сард Эмэгтэйчүүдийн байгууллага, 4-р сард Залуучуудын байгуулага, 05-р сард Ахмадын байгуууллагын мэдээллийг ИТХ-ын Тэргүүлэгчдээр хэлэлцэн дүгнэлт өгөхөөр шийдвэрлэсэний дагуу 03 сард Эмэгтэйчүүдийн байгууллагын үйл ажиллагааны мэдээллийг, 04-р сард залуучуудын холбооны мэдээллийг Тэргүүлэгчдийн хуралдаанаар сонсож үйл ажиллагаанд нь дүгнэлт өгч санал зөвлөмж гарга Төв аймгийн Бүрэн суманд зохион байгуулсан бүсийн ГХУСАЗЗ-ийн шугамаар болсон тэмцээнд Алтанбулаг сумын баг тамирчид амжилттай оролцож тэргүүн байр эзэллээ.
	Сумын ИТХ-ын Тэргүүлэгчдийн хуралдаан 2019 оны 04-р сарын 02 нд хуралдаж зохих шийдвэрүүдийг гаргасан байна. Үүнд:-
	Сумын байгаль орчны эсрэг гэмт хэрэгтэй тэмцэх, урьдчилан сэрийлэх дэд зөвлөлийн мэдээлэл, ИТХ-аас баталсан сумын нутаг дэвсгэр дэх хог хаягдлыг цэвэрлэх, тээвэрлэх, хогийн цэгт хүргэх журмын биелэлтийг хэлэлцэн сумын ЗД-д  6 чиглэлээр үүрэг өгч тогтоол гаргалаа.
	Сумын хэмжээнд нэн ховор, ховор амьтадыг өсгөн үржүүлэх, хамгаалах, зохистой ашиглах бодлогын хэрэгжилтийг дүгнэн уг арга хэмжээнд иргэд, малчдын бүлгийг хамгаалах ажилд оролцуулах, ховор, нэн ховор амьтдын тооллого явуулж байршлийг тогтоох, суманд байгаа ховор амьтдын зургаар үзэсгэлэн хийж орон нутгийг судлах музейд байрлуулахыг сумын Засаг даргад даалгасан байна. 
	Суманд үйл ажиллагаа явуулж буй ашиглалтын болон хайгуулын тусгай зөвшөөрлтэй аж ахуйн нэгжүүдийн мэдээллийг хэлэлцээд байгаль орчны тухай хууль, дүрэм, журмыг зөрчин үйл ажиллагаа явуулж буй аж ахуйн нэгжүүдийн үйл ажиллагааг зогсоох, аймгийн Засаг даргын захирамжаар үйл ажиллагаа явуулах эрх нь цуцлагдсан аж ахуйн нэгжүүдийн нэр ашиглалтын талбайг мэдээллийн сангаас хасуулах, улсын тусгай хамгаалалтын газартай давхцан үйл ажиллагаа явуулж буй аж ахуйн нэгжүүдийн үйл ажиллагааг зогсоох арга хэмжээ авахыг сумын Засаг даргад үүрэг болгосон байна. 
	Багийн ИНХ-аас Төрийн дээд шагналд нэр дэвшүүлсэн шагналын материалуудыг хэлэлцэн дэмжиж аймгийн Засаг даргад уламжилсан байна.

